
1 ЖАЛПЫ ЕРЕЖЕЛЕР 

 

1.1 Магистрлік диссертация туралы осы Ереже (бұдан әрі - Ереже) 

Қазақстан Республикасы Мәдениет және спорт министрлігі Мәдениет 

Комитетінің «Қазақ ұлттық өнер университеті» республикалық мемлекеттік 

мекемесінде (бұдан әрі – Университет) іске асырылатын мәдениет және өнер 

саласында мамандарды магистрлік дайындаудың білім беру бағдарламалары 

бойынша диссертациялық жұмыстар мен авторлық рефераттардың құрылымына, 

мазмұнына, көлеміне және дайындау қағидаларына жалпы талаптарды 

белгілейді. 

1.2 Ереже келесі нормативтік-құқықтық құжаттарға сәйкес әзірленген: 

 Қазақстан Республикасының 2007 жылғы 27 шілдедегі № 319-III «Білім 

туралы» Заңына;  

 Қазақстан Республикасының 2011 жылғы 18 ақпандағы № 407-IV 

«Ғылым туралы» Заңына; 

 Қазақстан Республикасының 2015 жылғы 18 қарашадағы № 410-V 

«Сыбайлас жемқорлыққа қарсы іс-қимыл туралы» Заңына; 

 Қазақстан Республикасының Білім және ғылым Министрінің 2018 

жылғы 31 қазандағы № 604 бұйрығымен бекітілген Білім берудің 

барлық деңгейлерінің мемлекеттік жалпыға міндетті білім беру 

стандарттарына  (8 қосымша). 

1.3 Магистрлік диссертация – магистранттың білікті бітіру жұмысы, білім 

алушының таңдаған білім беру бағдарламасы саласындағы нақты өзекті 

теоретикалық және/немесе тәжірибелік мәселені өздігінше зерттеуінің 

нәтижелерін жалпылаудан тұрады, онда таңдаған тақырыпты зерттеу барысы, 

алынған нәтижелер мен қорытындылар белгілі бір тәртіпте баяндалады және 

бейнеленеді. 

1.4 Авторлық реферат (бұдан әрі - автореферат) – диссертанттың өткізген 

зерттеуін кітапша түрінде қысқаша баяндауы. 

1.5 Магистрлік диссертацияның мақсаты – ғылыми зерттеуді өздігінше 

жүргізу, нақты ғылыми және тәжірибелік міндеттерді шешу, қабылданған 

шешімдерді теориялық негіздеу және зерттеуінің барысын белгілі бір тәртіпте 

және бірізді баяндау қабілетін көрсету. 

1.5 Магистрлік диссертацияны қорғау – магистрді дайындаудың 

қорытынды кезеңі. Ол білім алушыға тиісті мамандық немесе білім беру 

бағдарламасы бойынша магистр академиялық дәрежесін беру үшін негіздеме 

болады.   

1.6 Магистрлік диссертацияны магистрант ғылыми жетекшінің жетекшілік 

етуімен өздігінше орындайды. Қажет болса, магистрантқа ғылымның сабақтас 

салалары бойынша ғылыми кеңесші тағайындалуы мүмкін.   

1.7 Университет магистратурасында білім беру процесі магистартура 

туралы Ережеге сай іске асырылады.  

 

2 МАГИСТРЛІК ДИССЕРТАЦИЯНЫҢ МАЗМҰНЫНА 

ҚОЙЫЛАТЫН ТАЛАПТАР  

 

2.1 Білім алушылардың ғылыми зерттеулерінің тақырыптары кафедралар 

жиналыстарында талқылаудан өтеді және Университеттің Ғылыми кеңесіне 

бекітілуге ұсынылады.   

2.2 Диссертациялық зерттеудің мазмұны кафедра мен факультеттің 

ғылыми зерттеулерінің бағытына сәйкес болуы және білім алушыларға 

факультетте орындалатын ғылыми жобалардың шеңберінде зерттеулер өткізуге 

мүмкіндік беруі тиіс.    

2.3 Ғылыми зерттеулердің тақырыптары ерекше және алдыңғы 

жылдардағы тақырыптардан және басқа білім беру ұйымдарының 

тақырыптарынан айырмашылығы болуы тиіс.   

2.4 Білім алушылардың ғылыми-зерттеу жұмысы келесідей болуы тиіс: 

 Заманауи ғылымның және кафедра мен факультеттің ғылыми-зерттеу 

қызметінің негізгі бағыттарына сәйкес болуы; 

 Өзектілігі, ғылыми жаңалығы, теоретикалық және тәжірибелік 

маңыздылығы болуы; 

 Ғылыми зерттеулердің заманауи әдістерін пайдаланумен орындалуы; 

 Алдыңғы қатарлы халықаралық тәжірибеге негізделуі; 

 Ғылым мен шығармашылық этикасының ұстанымдарына негізделуі. 

2.5 Білім алушының ғылыми-зерттеу/эксперименттік-зерттеу жұмысты 

орындауы және магистрлік диссертацияны дайындауы бітірушіде келесі 

біліктіліктерді қалыптастыруға ықпал етуі тиіс: 

– Мәтіндік, цифрлық, көрнекі және басқа ақпаратты таба білу және дұрыс 

пайдалану; 

– Кәсіби білімді сыни тұрғыдан ұғына білу және пайдалану; 

– Ғылыми зерттеулерді іске асыру, қойылған міндеттерді шешудің жаңа 

жолдарын іздеу үшін білім мен дағдыларды игеру; 

– Ғылыми мәселелерді шешу үшін түрлі салалардан білімді біріктіре 

білу; 

– Коммуникативтік қабілетке ие болу, өз ойын белгілі бір тәртіпте және 

дәлелді жеткізу; 

– Өз зерттеуінің нәтижелерін белгілі бір тәртіпте және бірізді баяндай 

білу, оларды жұмыс бойынша қысқа тұжырымдалған 

қорытындылармен аяқтау. 

2.6 Магистрлік диссертация келесі талаптарға сәйкес келуі тиіс: 

– Магистрлік диссертация қорғалып отырған мамандықтың немесе білім 

беру бағдарламасының негізгі мәселесіне сәйкес болуы; 

– Тиісті зерттеу саласында ғылыми-негізделген және шынайы нәтижелер 

болуы; 

– Ізденушінің ғылыми-зерттеу/эксперименттік-зерттеу жұмысының 

нәтижелері болуы; 

– Жұмыстың ішкі бірыңғайлы болуы, белгілі бір тәртіпте және сауатты 

баяндалуы; 

– Жұмыс нәтижелерінің тәжірибелік және/немесе теоретикалық 

сынақтан өткізілуін (апробация) көрсетумен қорытындылар болуы; 

– Диссертациялық жұмыс ғылыми зерттеулер этикасын және 

академиялық адалдық ұстанымдарын қадағалаумен жеке-дара 

жазылуы тиіс. 

2.7 Магистрлік диссертацияның мазмұнын жаңа факторларды, 

құбылыстарды, заңдылықтарды сипаттайтын немесе бұрыннан белгілі 

ережелерді басқа ғылыми тұрғыдан жалпылайтын жаңа материал құрайды. 

2.8 Магистрлік диссертацияда ғылыми зерттеудің бастапқы алғышарттары, 

оның барысы және алынған нәтижелері бейнеленуі тиіс. Диссертацияда 

қорғалатын теорияны жақтайтын сенімді дәлелдер келтірілуі тиіс, оған қайшы 

келетін көзқарастар жан-жақты талдануы және сыни тұрғыдан бағалануы тиіс. 

2.9 Магистрлік диссертацияның көлемі әдетте, 50-70 беттен тұрады. 

Қосымшалар аталған көлемге кірмейді.  

2.10 Магистрлік диссертацияның нәтижелері ғылыми басылымдарда 

жариялануы, ғылыми конференцияларда берілуі тиіс. Магистрлік 

диссертацияны қорғауға рұқсат алу үшін кемінде, екі ғылыми жарияланымды 

ұсыну талап етіледі. 

2.11 Магистрлік диссертацияның авторлық рефератының көлемі әдетте, 

12-15 беттен тұрады. 

 

 

3 МАГИСТРЛІК ДИССЕРТАЦИЯНЫҢ ҚҰРЫЛЫМЫ ЖӘНЕ ОНЫ 

ДАЙЫНДАУ 

 

3.1 Магистрлік диссертацияның құрылымдық элементтері: 

– Негізгі бет; 

– Мазмұны; 

– Нормативтік сілтемелер; 

– Белгілеулер мен қысқартулар; 

– Терминдер мен анықтамалар; 

– Кіріспе; 

– Негізгі бөлім; 

– Қорытынды; 

– Қолданылған әдебиет көздерінің тізімі; 

– Қосымшалар. 

3.2 Негізгі бет – диссертацияның бірінші беті және құжатты өңдеу және 

іздеу үшін қажетті ақпараттың көзі болып табылады. 

3.2.1 Негізгі бетте келесі мәліметтер келтіріледі: 

– Диссертация орындалған ұйымның атауы (толық атауы); 

– Әмбебап ондық жіктеу индексі (ӘОЖ); 

– Диссертация орындалған факультет пен кафедраның атауы; 

– Диссертанттың аты-жөні; 

– Диссертацияның атауы (зерттеу жұмысының тақырыбы); 

– Мамандықтың немесе білім беру бағдарламасының шифрі және атауы; 

– Ізденіс берілетін академиялық дәреже; 

– Ғылыми жетекшінің және ғылыми кеңесшінің аты-жөндері, ғылыми 

дәрежесі, ғылыми атағы көрсетілуімен; 

– Диссертация жазылған жер (қала) және жыл. 

Негізгі беттің орындалу мысалы А қосымшасында келтірілген. 

3.2.2 Диссертация беттерін жалпы нөмірлеуге негізгі бет кіреді. Беттің 

нөмірі негізгі бетке қойылмайды. 

3.2.3 Негізгі бетке диссертанттың қолы көк сиялы қаламмен қойылуы тиіс. 

3.3 Мазмұнға кіріспе, барлық бөлімдердің, бөліктердің реттік нөмірлері 

және атаулары, қолданылған әдебиет тізімі және қосымшалар тізбесі кіреді, осы 

элементтер басталатын беттердің нөмірлері көрсетілуімен. 

3.4 Нормативтік сілтемелер магистрлік диссертация мәтінінде сілтемелер 

берілетін стандарттар тізбесінен тұрады. 

3.4.1 Стандарттар тізбесі: «Осы диссертацияда келесі стандарттарға 

сілтемелер пайдаланылған» секілді сөйлемнен басталады. 

3.4.2 Стандарттардың белгіленуі тіркеу нөмірлерінің өсу тәртібі бойынша 

келтіріледі. 

3.5 Белгілеулер мен қысқартулар диссертацияда пайдаланылатын 

белгілеулер мен қысқартулар тізбесінен тұрады. 

3.5.1 Белгілеулер мен қысқартулар тізбесі олардың диссертацияда 

келтірілген тәртібінде немесе әліпби тәртібінде келтіріледі. 

3.5.2 Әрбір белгілеуге және қысқартуға толық жазылуы және түсіндіру 

беріледі.   

3.5.3 Белгілеулер мен қысқартулар тізбесі баған түрінде келтіріледі – кесте 

нысанында толтырылады, кестенің шекаралары бейнеленбейді.    

3.6 Терминдер мен анықтамалар диссертация мәтінінде кездесетін және 

жиі пайдаланылатын негізгі терминдерден тұрады. 

3.6.1 Терминдер тізбесі олардың анықтамаларымен: «Осы диссертацияда 

келесі терминдер тиісті анықтамаларымен қолданылады» секілді сөйлемнен 

басталады. 

3.6.2 Терминдер мен анықтамалар жолдық және кестелік нысанда 

келтірілуі мүмкін. 

3.7 Келесі құрылымдық элементтердің болуы міндетті емес: 

– Нормативтік сілтемелер; 

– Белгілеулер мен қысқартулар; 

– Терминдер мен анықтамалар; 

Оларды бір құрылымдық элементке біріктіруге болады. 

3.8 Кіріспеде шешілетін ғылыми мәселенің заманауи жағдайын қысқаша 

бағалау және осы бағытта ғылыми зерттеулердің өткізілу қажеттілігін негіздеу 

келтіріледі. 

Кіріспеде көрсетілуі тиіс: 

– Тақырыптың өзектілігі және жаңалығы; 

– Мақсаттар мен негізгі міндеттер; 

– Зерттеудің нысаны және мәні; 

– Жұмыстың нәтижелерінің теоретикалық және тәжірибелік 

маңыздылығы; 

– Зерттеу әдістері және әдістемелері; 

– Қорғауға шығарылатын ережелер; 

– Нәтижелердің сенімділік дәрежесі және сынақтан өткізілуі 

(апробациясы). 

3.9 Диссертацияның негізгі бөлімі зерттеу бағытын таңдауды негіздеуден, 

шешілетін міндеттің заманауи жағдайын бағалаудан, пайдаланылатын әдістерді 

негіздеуден, өткізілген зерттеулердің және ғылыми-зерттеу жұмысының негізгі 

нәтижелерін және олардың сынақтан өткізілуін (апробациясын) сипаттаудан 

тұрады. 

Негізгі бөлім бірнеше бөлімнен тұрады (әдетте, үш бөлімнен). 

3.10 Қорытындыда болуы тиіс: 

– диссертациялық зерттеулердің нәтижелері бойынша қысқаша 

қорытындылар; 

– қойылған мәселелерді шешудің толықтығын бағалау; 

– нәтижелерді нақты пайдалану бойынша ұсыныстарды және 

бастапқы деректерді әзірлеу;  

– диссертациялық зерттеудің нәтижелерін енгізу немесе сынақтан өткізу 

(апробация) қорытындылары. 

3.11 Қолданылған әдебиет тізімінде диссертацияны жазу кезінде 

пайдаланылған әдебиет көздері туралы мәліметтер келтіріледі. 

3.11.2 Әдебиет көздері нүктесіз, араб цифрларымен нөмірленеді. 



 

ҚР МСМ МК «ҚазҰӨУ» РММ 2 нұсқасы: 

30.09.2021 

МАГИСТРЛІК ДИССЕРТАЦИЯ ТУРАЛЫ ЕРЕЖЕ  7 бет 

 

 

3.11.3 Әрбір әдебиет көзі абзацтық шегіністі қадағалаумен  жаңа жолдан 

бастап келтіріледі. 

3.11.4 Әдебиет көздерін келтіру оның түрі мен жариялану орнына 

байланысты белгілі бір тәсілмен орындалады. Орындау мысалдары Ә 

қосымшасында келтіріледі. 

3.11.5 Әдебиет көздері диссертация жазылған тілге байланыссыз түрде, оның 

шығыс деректері көрсетілген (әдебиет жарияланған) тілде келтіріледі. Егер шығыс 

деректері бірнеше тілде көрсетілген болса, автордың келтірілген нұсқалардың 

кез келгенін пайдалану құқығы бар. 

3.11.6 Диссертация мәтінінде әдебиет көздерін пайдалануға 

сілтемелердішаршы жақшаларға алу қажет, оларда әдебиеттің пайдаланылған 

әдебиет көздерінің тізіміндегі реттік нөмірі келтіріледі. 

3.12 Қосымшаларға негізгі бөлімге енгізілмейтін, анықтамалық және 

көрнекілік сипаттағы материалдарды енгізу ұсынылады.  

3.12.1 Қосымшаларға енгізілуі мүмкін: 

– түрлі сипаттағы деректер кестелері; 

– тәжірибелер мен сынақтарды өткізу кезінде қолданылатын 

қондырғылар мен аспаптарды сипаттау; 

– диссертациялық жұмысты орындау барысында қойылған мәселелерді 

шешудің нұсқауларын, әдістемелерін, алгортимдерін сипаттау; 

– қосымша сипаттағы иллюстрациялар (фотосуреттер); 

– диссертациялық жұмыстың нәтижелерін енгізу актілері, т.б. 

3.12.2 Қосымшалар диссертациялық жұмыстың соңында, оларға 

диссертацияның мәтінінде сілтеме келтірілу тәртібінде орналастырылады. 

Қосымшаларға сілтемелер болуы міндетті. 

3.12.3 Қосымшалар әліпбиге сәйкес әріптік белгілермен белгіленеді. Әрбір 

қосымша жеке парақта орналастырылады. Жоғарғы оң бұрышта әріптік белгі, 

одан кейін «қосымшасы» сөзі жазылады.  

3.12.4 Әрбір қосымшаның атауы (тақырыбы) болуы тиіс.  

 

 

4 ДИССЕРТАЦИЯНЫ ДАЙЫНДАУ ҚАҒИДАЛАРЫ  

 

4.1 Диссертация А4 пішіміндегі ақ қағаз парақтарында, парақтың бір жақ 

бетіне басылып беріледі. 

4.2 Диссертация баспалық тәсілмен, компьютерді және баспа құрылғысын 

(принтер) пайдаланумен орындалады. 

Диссертация мәтінін теруде беттердің келесі шеттік өлшемдерін қадағалау 

қажет: оң - 15 мм, жоғарғы - 20 мм, сол - 30 мм және төменгі - 20мм. 

Жолдардың аралығы – бір өлшемді. 

Мәтін ені бойынша дұрысталады. Табуляция (абзац шегінісі) 1,25 см 

құрайды. 

Негізгі әріп - 14, Times New Roman. Қосымша әріп (сілтемелер мен 

кестелер үшін пайдаланылады) - 12, рұқсат етіледі - 10.  

4.3 Басылған мәтін мен дайындалған иллюстрациялардың, кестелердің, 

ноталардың сапасы оларды айқын көрсету талаптарын қанағаттандыруы тиіс. 

Әріптер мен белгілердің біркелкі тығыздығы, айқындығы және бейнелену 

анықтығы болуы тиіс.  

4.4 Диссертацияны дайындау барысында анықталған қателіктер мен 

дәлсіздіктерді сол тұсқа ақ бояу жағып, қара сиялы қаламды немесе тушьті 

қолданып, түзетілген мәтінді қолмен мұқият жазуға болады (2-3 әріптен аспайды). 

Мәтінді парақтардың, жөнделген тұстардың бүлінуіне және бұрынғы 

мәтіннің толық жойылмай, іздері қалуына рұқсат етілмейді. 

4.5 Тұлғалардың аты-жөндері, ұйымдардың атаулары, басқа да жалқы 

есімдер диссертацияда түпнұсқалар тілінде келтіріледі. 

Жалқы есімдерді транслитерациялауға және ұйымдардың атауларын 

диссертация жазылған тілге аударып, түпнұсқалық атауына қоса беруге (бірінші рет 

нұсқалғанда) болады. 

4.6 Диссертацияның әрбір құрылымдық элементін жаңа парақтан (беттен) 

бастау қажет. 

4.7 Диссертацияның беттері диссертацияның бүкіл мәтіні бойы, 

қосымшаларды қоса, үзіліссіз нөмірлеуді қадағалаумен араб цифрларымен 

нөмірленеді. Беттің нөмірі беттің төменгі тұсының ортасында, нүктесіз 

қойылады. 

4.7.1 Негізгі бет беттердің жалпы нөмірленуіне кіреді. Негізгі беттің нөмірі 

қойылмайды.  

4.7.2 Жеке парақтарда орналасқан иллюстрациялар мен кестелерді 

диссертация беттерін жалпы нөмірлеуге жатқызады.   

А3 пішіміндегі парақтағы иллюстрациялар, кестелер бір бет ретінде 

ескеріледі. 

4.8 4.8 Диссертацияның негізгі бөлімі бөлімдерге, бөліктерге және 

тармақтарға бөлінеді. Тармақтар қажет болса, тармақшаларға бөлінуі мүмкін. 

Диссертация мәтінін тармақтар мен тармақшаларға бөлген кезде әрбір тармақта 

аяқталған ақпарат болуы тиіс. 

4.9 Бөлімдердің, бөліктердің тақырыптары болуы тиіс. Тармақтардың, 

әдетте, тақырыптары болмайды. Тақырыптар бөлімдердің, бөліктердің 

мазмұнын нақты және қысқаша бейнелеуі тиіс.  

4.10 Бөлімдердің, бөліктердің және тармақтардың тақырыптарын абзацтық 

шегіністен бастау, қою және бас әріппен теру қажет, соңынан нүкте қойылмайды. 

Астын сызу және курсив тәсілдері қолданылмайды. 

Егер тақырып екі сөйлемнен тұрса, оларды нүкте ажыратып тұрады. 

4.11 Бүкіл жұмыстың шегінде диссертация бөлімдерінің реттік нөмірлері 

болады, олар арабша цифрлармен, нүктесіз белгіленеді және абзацтық 

шегіністен бастап жазылады.  

4.12 Бөліктер әрбір бөлімнің шегінде нөмірленеді. Бөліктің нөмірі 

нүктемен ажыратылып тұратын, бөлімнің және бөліктің нөмірлерінен тұрады. 

Нөмірдің соңында нүкте қойылмайды. 

4.13 Бөлімдер мен бөліктер бір немесе бірнеше тармақтардан тұруы 

мүмкін. 

Егер диссертацияда бөліктер болмаса, ондағы тармақтарды нөмірлеу әрбір 

бөлімнің шегінде болуы тиіс, және тармақтың нөмірі нүктемен ажыратылып 

тұратын, бөлімнің және тармақтың нөмірлерінен тұрады. Бұл тұстағы тармақтың 

нөмірінің соңында нүкте қойылмайды 

Егер диссертацияда бөліктер бар болса, ондағы тармақтарды нөмірлеу 

әрбір бөліктің шегінде болуы тиіс, және тармақтың нөмірі нүктемен 

ажыратылып тұратын, бөлімнің, бөліктің және тармақтың нөмірлерінен тұрады. 

4.14 Егер бөлім бір бөліктен тұрса, бөлік нөмірленбейді. Егер бөлік бір 

тармақтан тұрса, тармақ нөмірленбейді. 

4.15 Тармақтар, қажет болса, тармақшаларға бөлінуі мүмкін, олар әрбір 

тармақтың шегінде реттік тәртіпте нөмірленеді. 

4.16 Әрбір тармақтың немесе тармақшалардың ішінде келтірулер кездесуі 

мүмкін. Осындай әрбір келтірудің алдында сызықша немесе қажет болса, 

құжаттың мәтінінде келтірудің біріне сілтеме қажет болса, жол әріп (ё, й, ь, ы, ъ 

әріптерінен басқа), одан кейін жақша қойылады. 

Келтірулерді одан әрі егжей-тегжейлеу үшін араб цифрларын пайдалану 

қажет, олардан кейін жақша қойылады, ал жазу шегіністен (абзацтық) басталады. 

Бөлімдерді, бөліктерді, тармақтарды және тармақшаларды бейнелеу 

мысалдары Б қосымшасында берілген. 

4.17 Иллюстрацияларды (суреттер, фотосуреттер, ноталар, графиктер, 

диаграммалар, т.б.) диссертацияда олар алғаш нұсқалған тұстағы мәтіннен кейін 

тікелей немесе келесі бетте орналастыру қажет. 

4.18 Иллюстрациялар қолмен немесе компьютерді және басқа 

электрондық құрылғыларды пайдаланумен орындалуы мүмкін. 

4.19 Иллюстрациялар (қосымшалардың иллюстрацияларынан басқа) араб 

цифрларымен, үзіліссіз нөмірленеді. 

Иллюстрацияларды бөлімнің шегінде нөмірлеуге болады. Бұл жағдайда 

иллюстрацияның нөмірі нүктемен ажыратылып тұратын, бөлімнің нөмірінен және 

иллюстрацияның реттік нөмірінен тұрады. 

4.20 Барлық иллюстрациялар суреттер деп аталады. Әрбір иллюстрацияға 

оның нөмірі, «сурет» сөзі және сызықша арқылы жалғанумен атауы көрсетіліп 

қойылады. Иллюстрацияның атауының соңында нүкте қойылмайды. Мәтін жолдың 

ортасы бойынша дұрысталады.    

Мәтіндегі иллюстрацияны 4.1 суретке сәйкес көрсету қажет.  

 

4.1 кесте – Шығармашылық емтихандарды өткізу нысандары  

БББ 

тобыны

ң нөмірі  

БББ тобының 

атауы  

І шығармашылық 

емтихан 

ІІ шығармашылық 

емтихан 

В006 

 

Музыка 

мұғалімдерін 

дайындау  

Орындаушылық өнер Жалпы музыкалық қабілетті 

көрсету (жазбаша және 

ауызша) 

В021 

 

Орындаушылық 

өнер 

Жеке (соло) бағдарламаны 

орындау  

Музыка теориясы және 

сольфеджио бойынша 

ауызша және жазбаша 

емтихан 

4.1 сурет – Иллюстрацияны және кестені көрсету мысалы  

 

4.21 Қосымшалардағы иллюстрацияларды цифрдың алдында қосымшаның 

белгіленуін қосу арқылы араб цифрларымен, бөлек нөмірлейді. Мысалы, «А1 

суреті – Иллюстрацияның атауы». 

4.22 Диссертация мәтінінде барлық иллюстрацияларға сілтемелер берілуі 

тиіс. 

Иллюстрацияларға сілтемелер беруде, үзіліссіз нөмірлеуде: «2 суретке 

сәйкес...» немесе бөлімнің шегіндегі нөмірлеуде: «1.2 суретке сәйкес...» деп жазу 

қажет.  

Иллюстрацияларға  сілтемелерді жақшаға алу немесе нөмірін көрсетумен 

«сурет» сөзін пайдалану арқылы мәтінде нұсқауға болады.  

4.23 Кестелерді жақсы көрнекілік және көрсеткіштерді салыстырудың 

ыңғайлы болуы үшін қолданады. Кестенің атауы оның мазмұнын бейнелеуі, дәл, 

қысқа болуы тиіс. Кестенің атауын кестенің үстінде, сол жақта, абзацтық шегініс 

жасамастан, сызықша арқылы ажыратылуымен, нөмірімен бір жолда 

орналастыру қажет.  

4.24 Кестелерді (қосымшалардың кестелерінен басқа) араб цифрларымен, 

үзліссіз нөмірлейді.  

Кестелерді бөлімнің шегінде нөмірлеуге болады. Бұл жағдайда кестенің 

нөмірі нүктемен ажыратылып тұратын, бөлімнің нөмірінен және кестенің реттік 

нөмірінен тұрады. 

4.25 Қосымшалардағы кестелерді цифрдың алдында қосымшаның 

белгіленуін қосу арқылы араб цифрларымен, бөлек нөмірлейді. Мысалы, «Б1 

кестесі – Кестенің атауы». 

4.26 Кестені диссертацияда олар алғаш нұсқалған тұстағы мәтіннен кейін 

тікелей немесе келесі бетте орналастыру қажет 

4.27 Диссертацияда барлық кестелерге сілтемелер берілуі тиіс. Сілтеме 

беруде нөмірін көрсетумен «кесте» сөзін жазу қажет. 

4.28 Жолдарының саны көп кестені басқа параққа (бетке) көшіруге болады. 

Кестенің бөлігін басқа параққа (бетке) көшірген кезде нөмірін, «кесте» 

сөзін және сызықша арқылы атауын көрсетумен, кестенің бірінші бөлігінің 



 

ҚР МСМ МК «ҚазҰӨУ» РММ 2 нұсқасы: 

30.09.2021 

МАГИСТРЛІК ДИССЕРТАЦИЯ ТУРАЛЫ ЕРЕЖЕ  11 бет 

 

 

үстінде ғана орналастырады, басқаларының үстінде кестенің нөмірін көрсетумен 

«жалғасы» деп жазады, мысалы, «1 кестенің жалғасы» 

4.29 Кестенің бағандары мен жолдарының тақырыптарын – жекеше  түрде, 

бас әріптен, ал бағандардың тақырыпшаларын, егер олар тақырыппен бір 

сөйлемді құраса – жол әріптен, немесе бөлек мәні бар болса,  бас әріптен бастап 

жазу қажет. Кестелердің тақырыптары мен тақырыпшаларының соңында нүкте 

қойылмайды.    

4.30 Кестелерді, әдетте, сол, оң жақтарынан және астыңғы жағынан 

сызықпен шектейді. Кестеде мәтінге қарағанда кішірек өлшемді әріп 

қолданылады (ұсынылатын әріп өлшемі 12, сондай-ақ, 10 өлшемді әріпті 

пайдалануға болады). Бүкіл кесте бойынша бірдей өлшемді әріп қолданылуы 

тиіс. 

4.31 Бағандардың тақырыптарын әдетте, кестенің жолдарына параллель 

етіп жазады. Қажет болса, бағандардың тақырыптарын перпендикуляр етіп 

орналастыруға болады. 

4.32 Кестенің бас жағы оның қалған бөлігінен сызықпен бөлініп тұруы тиіс. 

Ондағы мәтін қою әріппен ерекшеленіп, жазылуы тиіс. 

Диссертацияда кестелердің көрсетілуі 4.1 суретке сәйкес орындалады. 

 

 

5 АВТОРЛЫҚ РЕФЕРАТТЫҢ ҚҰРЫЛЫМЫ ЖӘНЕ ОНЫ 

ДАЙЫНДАУ  

 

5.1 Авторефераттың құрылымдық элементтері: 

– Негізгі бет; 

– Кіріспе; 

– Негізгі бөлім; 

– Қорытынды; 

– Диссертация тақырыбы бойынша жарияланған жұмыстар тізімі; 

– Түйіндеме. 

5.2 Негізгі бет – авторлық рефераттың бірінші беті және құжатты өңдеу 

және іздеу үшін қажетті ақпараттың көзі болып табылады. 

5.2.1 Негізгі бетте келесі мәліметтер келтіріледі: 

– Әмбебап ондық жіктеу индексі (ӘОЖ); 

– Диссертация орындалған факультет пен кафедраның атауы; 

– Диссертанттың аты-жөні; 

– Диссертацияның атауы (зерттеу жұмысының тақырыбы); 

– Мамандықтың немесе білім беру бағдарламасының шифрі және атауы; 

– Ізденіс берілетін академиялық дәреже; 

– Диссертация жазылған жер (қала) және жыл. 

Негізгі бет В қосымшасына сәйкес дайындалады. 

5.2.2 Авторлық рефераттың беттерін жалпы нөмірлеуге негізгі бет кіреді. 

Беттің нөмірі негізгі бетке қойылмайды. 

5.2.3 Барлық авторлық рефераттардың негізгі беттерінде диссертанттың 

қолы көк сиялы қаламмен қойылуы тиіс. 

5.3 Негізгі беттің сыртқы жағында көрсетіледі: 

– Диссертация орындалған ұйымның атауы (толық атауы); 

– Диссертация орындалған факультет пен кафедраның атауы; 

– Ғылыми жетекшінің және ғылыми кеңесшінің аты-жөндері, ғылыми 

дәрежесі, ғылыми атағы көрсетілуімен; 

– Ресми оппоненттердің (рецензенттердің) аты-жөндері, ғылыми 

дәрежесі, ғылыми атағы, лауазымы мен жұмыс орны көрсетілуімен; 

– Диссертациямен танысуға болатын кітапхананың мекенжайы. 

Негізгі беттің сыртқы жағы Г қосымшасына сәйкес дайындалады. 

5.4 Кіріспеде жұмыстың жалпы сипаттамасы, мәселенің өзектілігі, 

жұмыстың мақсаты, ғылыми жаңалығы, қорғауға шығарылатын ережелер, 

тәжірибелік нәтижелердің сынақтан өткізілуі (апробациясы) және жұмыстың іс 

жүзіндегі құндылығы келтірілуі тиіс. 

5.5 Авторлық рефераттың негізгі бөлімі орындалған жұмыстың мәнін, 

әдістемесін және негізгі нәтижелерін бейнелейтін  деректерден тұрады. 

5.6 Негізгі бөлімде болуы тиіс:  

– зерттеудің бағытын таңдау, оған ғылыми зерттеудің бағытын негіздеу, 

мәселелерді шешу әдістері, олардың салыстырмалы сипаттамасы, 

ғылыми-зерттеу жұмысын өткізудің таңдалған жалпы әдістемесін 

сипаттау кіреді; 

– теоретикалық және/немесе тәжірибелік зерттеулер процесі, оған 

теоретикалық зерттеулердің сипаты мен мазмұнын анықтау, зерттеу 

әдістері, тәжірибелік жұмыстарды өткізу қажеттігін негіздеу, 

әзірленген объектілердің әрекет ету ұстанымдары, сипаттамалары 

кіреді;  

– зерттеу нәтижелерін жалпылау және бағалау, оған жұмыстың кейінгі 

бағыттары бойынша ұсыныстар, алынған нәтижелердің сенімділігін 

бағалау және оларды отандық, шетелдік жұмыстардың ұқсас 

нәтижелерімен салыстыру кіреді. 

5.7 Қорытындыда болуы тиіс: 

– диссертациялық зерттеулердің нәтижелері бойынша қысқаша 

қорытындылар; 

– қойылған мәселелерді шешудің толықтығын бағалау; 

– нәтижелерді нақты пайдалану бойынша ұсыныстарды және бастапқы 

деректерді әзірлеу;  

– диссертациялық зерттеудің нәтижелерін енгізу немесе сынақтан өткізу 

(апробация) қорытындылары. 

5.8 Диссертация тақырыбы бойынша жарияланған жұмыстардың тізімі Ә 

қосымшасына сәйкес дайындалады.  

5.9 Түйіндеме диссертант өткізген ғылыми зерттеу туралы қысқа 

ақпараттан тұрады, екі тілде беріледі: 

– ағылшын тілінде; 

– қазақ тілінде – орыс тілінде жазылған диссертациялар үшін; 

– орыс тілінде – қазақ тілінде жазылған диссертациялар үшін. 

5.10 Түйіндемеде бейнеленуі тиіс: 

– зерттеу объекті; 

– жұмыстың мақсаты; 

– жұмысты өткізу әдісі немесе әдістемесі; 

– жұмыстың нәтижелері; 

– ғылыми-зерттеу жұмысының нәтижелерін енгізу бойынша ұсыныстар 

немесе сынақтан өткізу (апробация) қорытындылары; 

– жұмыстың экономикалық тиімділігі немесе маңыздылығы; 

– зерттеу объектінің дамуы туралы болжамды ұйғарымдар. 

5.11 Автореферат компьютерді және баспа құралын (принтерді) 

пайдаланумен баспа тәсілімен А5 пішіміндегі ақ қағаз парақтарында, парақтың 

әрбір жағында орындалады. 

5.12 Авторефераттың екінші тілдегі мәтіні жаңа беттен басталады.  

 

 

6 ҚОРЫТЫНДЫ ЕРЕЖЕЛЕР 

 

6.1 Осы Ереже бекітілген күнінен бастап күшіне енеді және жаңаға 

алмастырғанға дейін әрекет етеді. 

6.2 Ережеге өзгертулер мен толықтыруларды Университеттің 

бөлімшелерінің ұсынулары бойынша Ғылыми кеңес енгізеді. 

А қосымшасы 

Диссертацияның негізгі беті 

 

ҚАЗАҚСТАН РЕСПУБЛИКАСЫ МӘДЕНИЕТ ЖӘНЕ СПОРТ 

МИНИСТРЛІГІ МӘДЕНИЕТ КОМИТЕТІНІҢ 

«ҚАЗАҚ ҰЛТТЫҚ ӨНЕР УНИВЕРСИТЕТІ» 

РЕСПУБЛИКАЛЫҚ МЕМЛЕКЕТТІК МЕКЕМЕСІ  

 

 

ӘОЖ (УДК) 

 

«» ФАКУЛЬТЕТІ  

 

«» кафедрасы  

 

 

АТЫ-ЖӨНІ 

 

 

 

ДИССЕРТАЦИЯНЫҢ ТАҚЫРЫБЫ  

 

 

мамандықтың / білім беру бағдарламасының шифрі және атауы 

 

 

 

Өнертану ғылымының магистрі  

академиялық дәрежесіне ізденуге  

диссертация  

 

 

 

 

 

Ғылыми жетекші: 

Ғылыми дәрежесі, ғылыми атағы, лауазымы аты-жөні 

 

 

 

Нұр-Сұлтан 202_ 

Ә қосымшасы 

 

Пайдаланылған әдебиетті көрсету мысалдары  

 

1 Жеке басылым, кітап 

Балықбаева Р.Ғ. Кесте өнері. - Алматы: Өнер, 2016. – 78 б. 

 

2 Кітаптағы мақала 

Өрікбаева Н.Р. Театрдағы музыка // Қазақстанның музыка өнері. – Нұр–

Сұлтан: Мастер По, 2019. – Б. 54-61. 

 

3 Бірлескен авторлықта жазылған оқулық 

Әкішев М.Н., Бұлтбаева А.Қ.  

 

4 Жеке жазылған оқу құралдары 

Қажитаев К.Ә. Сурет: Оқу құралы. – Ақтөбе: Гранит, 2013. – 132 б. 

 

5 Ғылыми журналдағы мақала 

Бораев Ж.К., Сланбеков І.Р. Қаланың заманауи сәулеті // Хабаршы. – 

Астана: Л.Н. Гумилев атындағы ЕҰУ РББ, 2017. - №4(119). – Т.2. – Б.127-130. 

 

6 Конференция материалдарындағы мақала 

Басенбеков Ә.Ғ. Түркі халықтарының ауыз әдебиеті // Шығыс 

халықтарының көне салт-дәстүрлері: IХ Халықаралық ғылыми-тәжірибелік 

конференцияның материалдары – Нұр–Сұлтан: Қазақ ұлттық өнер университеті, 

2020. – Б.2. – Б.118-120. 

 

7 Әдістемелік ұсыныстар 

Балабаева М.З. 5В041700 – Сәндік өнер мамандығы студенттерінің кәсіби 

тәжірибесін ұйымдастыру бойынша әдістемелік ұсыныстар. – Астана: ҚазҰӨУ, 

2016. – 36 с. 

Немесе (атауына байланысты) 

Балабаева М.З. 5В041700 – Сәндік өнер мамандығы студенттерінің кәсіби 

тәжірибесін ұйымдастыру: Әдістемелік ұсыныстар. – Астана: ҚазҰӨУ, 2016. – 

36 б. 

 

8 Ноталар жинағы 

Садықова П.Д. Қазақстан жас композиторларының туындылары: Ноталар 

жинағы. – Алматы: Жасұлан, 2012. – 57 б. 

 

9 Хрестоматия  

Асылбеков И.Н. Дала әндері: Хрестоматия. – Алматы: ҚазҰПУ, 2019. – 81 

б. 

 

10 Газеттегі мақала 

Әділханов А.Ә. Халық қазынасы //Айқын. -18.03.2012. - №78. 

 

11 Электрондық газеттегі мақала 

Қайнарұлы М. Серікжанның серті [Электрондық ресурс]: Егемен 

Қазақстан, 16.07.2020.– Қолжетімді: https://egemen.kz/article/281815-

serikdgannynh-serti (қараған күн: 20.09.2020). 

 

12 Электрондық ресурс 

«Бакалавр» немесе «магистр» дәрежелері берілетін жоғары немесе жоғары 

оқу орнынан кейінгі білім алуға ақы төлеу үшін білім беру грантын беру 

ережелерін бекіту туралы: Қазақстан Республикасы Үкіметінің 2018 жылғы 23 

қаңтардағы № 58 қаулысы. [Электрондық ресурс]: Қазақстан Республикасы 

нормативтік құқықтық актілерінің «Әділет» ақпараттық-құқықтық жүйесі. - 

Қолжетімді: https://adilet.zan.kz/kaz/docs/P080000058_ (қараған күн: 18.02.2019). 

 

 

  

https://adilet.zan.kz/kaz/docs/P080000058_

Б қосымшасы 

Диссертацияның бөлімдерін, бөліктерін, тармақтарын, 

тармақшаларын нөмірлеу мысалдары  

 

1 Бірінші бөлім 

 

1.1 Бірінші бөлімнің бірінші бөлігі  

1.1.1 Бірінші бөлімнің бірінші бөлігінің бірінші тармағы  

1.1.2 Бірінші бөлімнің бірінші бөлігінің екінші тармағы  

1.2 Бірінші бөлімнің екінші бөлігі  

1.2.1 Бірінші бөлімнің екінші бөлігінің бірінші тармағы  

1.2.2 Бірінші бөлімнің екінші бөлігінің екінші тармағы  

 

2 Екінші бөлім (жаңа беттен) 

 

2.1 Екінші бөлімнің бірінші бөлігі  

2.1.1 Екінші бөлімнің бірінші бөлігінің бірінші тармағы  

2.1.2 Екінші бөлімнің бірінші бөлігінің екінші тармағы  

а) диссертация тармақшасының мәтіні  

б) диссертация тармақшасының мәтіні  

в) диссертация тармақшасының мәтіні  

2.2 Екінші бөлімнің екінші бөлігі  

2.2.1 Екінші бөлімнің екінші бөлігінің  бірінші тармағы  

2.2.2 Екінші бөлімнің екінші бөлігінің  екінші тармағы  

а) диссертация тармақшасының мәтіні  

б) диссертация тармақшасының мәтіні  

1) келтірулердің егжей-тегжейі  

2) келтірулердің егжей-тегжейі 

в) диссертация тармақшасының мәтіні 

2.2.3 Екінші бөлімнің екінші бөлігінің  үшінші тармағы  

2.3 Екінші бөлімнің үшінші бөлігі  

2.3.1 Екінші бөлімнің үшінші бөлігінің бірінші тармағы  

2.3.2 Екінші бөлімнің үшінші бөлігінің екінші тармағы  

 

3 Үшінші бөлім (жаңа беттен) 

 

3.1 Үшінші бөлімнің бірінші бөлігі  

1.1.1 Үшінші бөлімнің бірінші бөлігінің бірінші тармағы  

1.1.2 Үшінші бөлімнің бірінші бөлігінің екінші тармағы  

3.2 Үшінші бөлімнің екінші бөлігі  

1.2.1 Үшінші бөлімнің екінші бөлігінің бірінші тармағы 

1.2.2 Үшінші бөлімнің екінші бөлігінің екінші тармағы  

В қосымшасы 

 

Авторлық рефераттың негізгі беті  

 

 

ӘОЖ (УДК) 

 

 

 

 

АТЫ-ЖӨНІ 

 

 

 

ДИССЕРТАЦИЯНЫҢ ТАҚЫРЫБЫ  

 

 

мамандықтың / білім беру бағдарламасының шифрі және атауы 

 

 

 

Өнертану ғылымының магистрі  

академиялық дәрежесіне ізденуге  

авторлық реферат 

Г қосымшасы 

 

Авторлық рефераттың негізгі бетінің сыртқы жағы  

 

 

Жұмыс Қазақстан Республикасы Мәдениет және спорт министрлігі 

Мәдениет Комитетінің «Қазақ ұлттық өнер университеті» республикалық 

мемлекеттік мекемесінде орындалған. 

 

 

 

«» факультеті  

«» кафедрасы  

 

 

Ғылыми жетекші: ғылыми дәрежесі, ғылыми атағы  аты-жөні 

 

 

 

Ғылыми кеңесші (бар болса): ғылыми дәрежесі, ғылыми атағы  аты-жөні 

 

 

Ресми рецензент: ғылыми дәрежесі, ғылыми атағы, лауазымы аты-жөні 

 

 

 

 

 

Магистрлік диссертациямен Қазақстан Республикасы Мәдениет және 

спорт министрлігі Мәдениет Комитетінің «Қазақ ұлттық өнер университеті» 

республикалық мемлекеттік мекемесінің кітапханасында танысуға болады, 

мекенжайы: Тәуелсіздік даңғылы, 50. 

